
Izebel Nyɔnu Ma 

MOKAKA LA


 Nyaɖeɖefia 2:20, “Gake la mekpɔ nusia le ŋutiwo 

 bena, nèɖe mɔ na (èna mɔ) nyɔnu Izebel, si yɔ eɖokui bena 
nyagblɔɖila, eye wòfia nu nye dɔlawo heble wo, bene woawɔ 
ahasi, eye woaɖu nusiwo wosa vɔ na tr�wo.” 
 Azɔ hekpeɖe kpukpui sia ŋuti la madi be miaɖi va gɔme le 
kpukpui 23 lia dzi bene miakpɔ kpeɖodzi le nyateƒe nya gã si 
gbɔ menɔa míaƒe susu hem vɛ ɤesiaɤi la. “Eye matsɔ dɔv� awu 
viawo; eye hameawo katã woanyae bena, nyee nye amesi dzroa 
ayikuwo kple dziwo me kpɔna.” Menɔa gblɔgblɔm kokoko 
bena hame evee li, togbɔ be Gbɔgbɔ la ƒo nu na wo kple eve 
la le agbenɔɤi ɖesiaɖe me, abe ɖeka wonye ene hã. Wogblɔe 
kɔtɛ le afisia be hamewoe li, eye wogblɔe kɔtɛ be hameawo 
dometɔa ɖewo MENYA koŋ g� hã bena Eyae nye Amesi dzroa 
ayikuwo kple dziwo me kpɔna o. Ele kpe ɖo ge edzi na wo be 
nenemae wòle. Ke azɔ, hame kawoe anye esiwo menya nyateƒe 
sia o mahã? Weinti gbegblẽ la ƒe hatsotso la ko wòate ŋu anye 
elabena xɔsetɔ vavãwo nyae gobii bena ʋɔnudɔdr� dzea gɔme 
tso Mawu ƒe aƒe me, eye esi wonye Mawuv�lawo ta la, wodr� 
ʋɔnu woɖokuiwo ale bena womagava dr� ʋɔnu wo o.
 Ke azɔ nukatae Mawu agayɔ hame siawo be Eƒe hamewo 
togbɔ be wonye weinti gbegblẽ la mahã? Nyateƒe si le nya sia 
me lae nye bena Kristotɔwo wonye. Gake womenye Gbɔgbɔme 
Kristotɔwo o. Ŋutilãme Kristotɔwo ko wonye. Wotsɔ Ŋkɔ la 
dzodzroe. Marko 7:7, “Ke dzodzroe wole subɔyem, hele nufiafia, 
siwo nye amewo ƒe sededewo la fiam.” Gake ne woagblɔe la 
Kristotɔwo ko wonye elabena nuka g� woagate ŋu anye wu ema? 
Mohamedtɔ la Mohamedtɔ ko wònye. Emae nye eƒe subɔsubɔ 
mekuɖe alesi wòle agbea nɔmee la ŋu fũ akpa o elabena etsɔ 
eɖokui de dzixɔse ma me le nya nu be yeadze nusi Koran fia 
la yome. Nenema ke Kristotɔ hãa Kristotɔ ko wònye zi alesi 

wònyal� ɖe nyateƒe sia dzi be Yesue nye Mawu ƒe Vi, si ɖetugbui 
leaƒea dzi, woklãe ɖe ati ŋu eye wòku eye wògaf� ɖe tsitre, bena 
Eyae nye ameƒomea ƒe Đela, kple bubuawo ko. (Le nyateƒe me 
la, amea ɖewo anɔ anyi le Laodikea ƒe Agbenɔɤia me esiwo ayɔ 
wo ɖokuiwo be Kristotɔwo elabena wol� ɖe dzi ya teti be Yesu 
nye ame nyuia ɖe, gake la wotso gbe ɖi na wo ɖokuiwo hegbe nu 
le Eƒe Mawuyenye gbɔ. Tamenunya Kristotɔwo wɔ nusia xoxo 
eye nenema ke enye ame geɖe siwo le gbeƒã ɖem Hahoo Nyanyui 
la hã). Amea tsɔ ŋkɔ be yenye Kristotɔ eye wònye hametɔ. Evɔ la 
menye xɔsetɔ VAVÃ alo xɔsetɔ Gbɔgbɔmetɔ o. Xɔsetɔ ma ƒomevi 
enye amesi wonyr� ɖe Kristo ƒe ŋutilã me eye wònye Eƒe hametɔ 
ɖeka. Gake togbɔ be ele alea hã la, ele Mawu ƒe ɖoɖo me be gbe 
wuwlui natsi kple lu la eye mele be woaho wo o. Esiae nye Mawu 
ƒe sedede. Ŋkeke li gbɔna hena wo babla kple dzo tɔtɔ wo; gake 
meɖo haɖe o.

 Eyata Gbɔgbɔ la le nu ƒom na hatsotso eveƒokpliawo. Le 
goa ɖe me la Ele wo kafum, eye le go bubu me la Ele mo kam 
na wo. Egblɔ nusi nyo le xɔsetɔ vavã ŋuti la vɔ. Ke azɔ Ele 
nu xlɔm kuɖe nusi dze be weinti gbegblẽ la nawɔ hafi akpɔ 
afiatsotso le Aƒetɔ la gbɔ.

IZEBEL NYƆNU MA

 Apostolo Yakobo fia nu mí kuɖe mɔ si nuv� tona la ŋuti. 
Yakobo 1:14-15, “Ke wotea amesiame kpɔna, ne eya ŋutɔ ƒe 
nudzodzro henɛ, eye woblenɛ. Emegbe la ne nudzodzro la 
fɔ fu la, edzia nuv�, ke ne nuv� tsi vɔ la, edzia ku.” Azɔ nusi le 
dzɔdzɔm le hamea ƒe agbenɔɤiawo me la ƒe dzedzeme tututue 
nye ma. Abe alesi nuv� dzea gɔme le seselelãme maɖinua ɖe 
ko me ene la, nenema ke ku hã va hamea me le Nikolaitɔwo ƒe 
dɔwɔwɔ tsɛ, siwo wode dzesi beblie la me ko. Tso dɔwɔwɔawo 
dzi la ezu nufiafia. Tso nufiafia dzi la ekpla asi kɔ na dziɖuɖua 
ƒe ŋusẽ kpakple trɔsubɔsubɔ ƒe gege ɖe eme. Azɔ le agbenɔɤi sia 
me la eva ɖo teƒe si nyɔnu nyagblɔɖila (nufiala) le eya ŋutɔ si eye 
nenema ko wòzɔ mɔ tẽ vaseɖe esime wòava kpɔ eɖokui le dzota la 
me, elabena afima tututue wòyina enu wu ge ɖo, le ku evelia me.

 Azɔ Mawu ƒe ɤlidodo blibo la katã tsi tre ɖe agbenɔɤi enelia 
sia ŋuti la le fɔbubu Izebel sia, esi nye nyɔnu nyagblɔɖila me. Eye 
bene míase nusi ta Wòbu fɔe ale gbegbe la gɔme la, ele na mí be 
míalé ŋku ɖe eƒe ŋutinya ŋuti le Biblia me eye ne míekpɔ nusi 
wòwɔ tsã ma la, ekema míanya nusi le edzi yim le ɤeyiɤi sia me.

 Nu gbãtɔ kple vevietɔ si míesr� tso Izebel ŋuti la enye bena 
MENYE Abraham vinyɔnu o, eye eƒe gege ɖe Israel ƒe toawo 
dome hã meva me to gbɔgbɔme ƒe amexɔxɔ mɔnu dzi abe alesi 
Moab nyɔnu Ruth, tɔ nɔ ene o. Kpao amegã. Nyɔnu sia nye 
Sidon fia, Ethbaal ƒe vi (Fiawo I 16:31), amesi nye Astarte ƒe 
nunɔla. Eva fiazikpui dzi le esime wòwu Pheles, amesi nye fia 
xoxoa. Ale míekpɔ enumake be amewula ƒe vinyɔnue. (Nusia ɖo 
ŋku Kain dzi na mí gobii.) Eye mɔ si dzi wòto va Israel hã menye 
gbɔgbɔme mɔnu si Mawu ta daɖi na Trɔsubɔlawo ƒe xɔxɔ o; ke 
boŋ eva to eya kple Ahab ƒe SR�ĐEĐE me, amesi nye Israel 
ƒe to ewoawo ƒe fia. Azɔ ɖekawɔwɔ sia abe alesi míekpɔe vayi 
ene la menye Gbɔgbɔme tɔ o; dunyahehe tɔe. Eyata dzodzro vi 
sue aɖeke menɔ nyɔnu sia si yɔ fũ kple trɔsubɔsubɔ la me kpɔ 
be yeatrɔ azu Mawu Đeka Vavãtɔ la subɔla o, ke boŋ la eva kple 
susu kplikpã be yeate Israel ɖa tso Aƒetɔ la gbɔ. Azɔ Israel (ƒe to 
ewoawo) nya alesi wosubɔna sika nyivie xoxo, gake va de asi na 
ɤemaɤi la wometsɔ woɖokuiwo ke trɔsubɔsubɔ keŋkeŋ haɖe o, 
elabena woganɔa Mawu subɔsubɔ dzi eye wodea asixɔxɔ Mose 
ƒe se hã ŋu. Gake tso Ahab kple Izebel ƒe sr�ɖeɖe dzi ko la, 
tr�subɔsubɔ va de ŋg� kutɔkutɔe. Eye le ɤeyiɤi si me nyɔnu sia 
va zu nunɔla na tr�xɔ siwo wòtu na Astarte (Venus) kple Baal 
(ŋdɔ mawu) la me hafi ko Israel ƒe agbe va ɖo kudo nu petee.

 Esime esia le míaƒe susuwo me daɖi la azɔ míate ŋu 
adze egɔme akpɔ nusi gblɔm Mawu ƒe Gbɔgbɔ le le Tiatira ƒe 
Agbenɔɤi sia me. Eyae nye si.

 Ahab ɖe Izebel ke ewɔe ko abe dunyahehe ƒe ayemɔnu aɖe 
ene esi dzi wòato ali ke eƒe fiaɖuƒe ne wòanɔ te sesĩe. Nusia 
tututue hamea hã wɔ esime wòɖe sr� le Konstantino ŋɔli. 
Wo kple eve la wɔ ɖeka le dunyahehe ta, gake wowɔ aye be 

gbɔgbɔmenue wɔm yewole. Azɔ la amea ɖeke mate ŋu aƒo nyae 
ɖe nunye be Konstantino nye Kristotɔ o. Trɔsubɔlae evɔ hewɔ 
leke abe Kristotɔ ene. Eta atitsoga ɤiwo ɖe eƒe asrafowo ƒe 
akpoxɔnuwo ŋuti. Eyae nye amesi ɖo Columbus Nɔvisileleha la 
ƒe ɖoɖo gɔme anyi. Etsɔ atitsoga aɖe ɖo Sofia-Kɔkɔe gbedoxɔ 
la ƒe tsutsuẽƒe eye to numa dzi kɔnyinyi aɖe dze egɔme.

 Constantino ƒe susu enye be yeaƒo amewo katã nu ƒu, 
trɔsubɔlawo, Kristotɔ ŋkɔ-tsɔlawo kpakple Kristotɔ vavãwo 
siaa. Eye hena ɤeyiɤi aɖe la edze abe ɖe wòle edzi dzem nɛ ene 
elabena xɔsetɔ vavãwo kplɔe ɖo be yewoakpɔ ɖa be yewoate ŋu 
agbugbɔ amesiwo tra tso Nya la gbɔ agbɔe mahĩ. Esi wokpɔ bena 
yewomele ŋu te ge akplɔ wo gbɔ va nyateƒea me o la, ezu dzizizi 
na wo be woamã ɖa tso ha blibo la si nye dziɖuɖua tɔ la gbɔ. Ke 
esi womã ɖa la, woyɔ wo be kɔmãmãtɔwo eye woti wo yome.

 Miɖe mɔ nam magblɔe ziɖeka le afisia be nusia ke tututue 
gale edzi yim fifi laa. Amewo katã le ɖeka wɔm. Wole Biblia 
aɖe ŋl�m esi ke asɔ ɖe dzi na amesiame, eɖanye Yuɖatɔ, 
Katolikotɔ alo Protestanttɔ ye o. Wogawɔ woawo ŋutɔ ƒe Nikea 
Takpekpe la gake woyɔe be Haƒoƒuawo ƒe Aɖaŋudeha. Eye 
míenya amesi ɖoɖowɔha siawo katã kpe aʋa kplia? Wole aʋa 
wɔm kple Pentekostetɔ vavãwo. Menye ɖoɖowɔha si woyɔna be 
Pentekoste yɔm mele o. Ke boŋ amesiwo nye Pentekostetɔwo 
elabena woyɔ fũ kple Gbɔgbɔ Kɔkɔe eye dzesi kple nunanawo 
le wo titina elabena wozɔna le nyateƒe me. 

 Ahab tsɔ eƒe ŋgɔgbevinyenye dzra le esime wòɖe Izebel 
ɖe dukɔmenyawo ta. Nɔviŋutsu, ne èɖo ɖoɖowɔha aɖe me pɛ 
ko la èdzra wò ŋg�gbevinyenye, èɖal� xɔ edzi se alo nègbe o. 
Protestant hatsotso ɖesiaɖe si do go kpɔ hegagbugbɔ ɖe megbe la 
tsɔ eƒe ŋg�gbevinyenye dzra, ke ne èdzra wò ŋg�gbevinyenye ko 
la, èsɔ kple Esau–ate ŋu ave wò nafa avi alesi dzro wò, gake esia 
maɖe via ɖeke na wò o. Nu ɖeka pɛ si susɔ nàgate ŋu awɔ la ko 
enye be, “Mido go tso me, nye dukɔ, eye midzudzɔ hadede kplii 
le eƒe nuv�wo me!” Azɔ ne miebui be tɔnye medzɔ o la, ekema 
miɖo nya ɖeka pɛ sia ko ŋu nam. Đe agbagbeawo dome tɔa ɖe 

li si ate ŋu ayɔ hamea ɖe ŋkɔ alo Mawu ƒe z�ɖeɖe aɖe nam esi 
ke kpɔ ny�ny� vɔ hegatrɔ yi ɖoɖowɔwɔ me hezu kɔmahatsɔŋkɔ 
eye emegbe wògate ŋu trɔ gbɔ mahã? Mixlẽ blemanyawo kpɔ. 
Míakpɔ ɖeke o–ɖeka pɛ hã o.

 Israel ɖo zãtiƒe le esime wòde ha kple xexeame hedzo le 
Gbɔgbɔmenuwo gbɔ yi ɖe dunyahehe me. Zãtiƒe ɖo le Nikea 
esime hamea hã wɔ numa ke. Zãtiƒe kee gaɖo fifia hã esime 
hamewo le ƒu ƒom.

 Azɔ esi Ahab ɖe Izebel la eɖe mɔ nɛ wòtsɔ dukɔa ƒe ga 
tu tr�xɔ gã eve na Astarte kple Baal. Esi nye Baal tɔ la lolo 
ale gbegbe be Israel katã naɖayi asubɔ le eme. Ke esime 
Konstantino kple hamea ɖe wonɔewo la etu xɔ gãwo na hamea, 
heli altarowo kple nɔnɔmetatawo ɖe eme, eye woɖo tatɔtenɔnɔ 
si mie gbɔna xoxo la anyi.

 Esi dukɔa ƒe ŋusẽ de megbe na Izebel vɔ la ete eƒe subɔsubɔ 
ɖe dukɔa dzi akpasesẽtɔe eye wòwu Mawu ƒe nyagblɔɖilawo 
kple nunɔlawo. Eva glo ale gbegbe be Eliya, amesi nye Mawu 
ƒe gbedeasitsɔla le ɤemaɤi me la, susu be ye ɖeka koe susɔ; gake 
Mawu dzra ame 7000 bubuwo ɖo ɖi esiwo medze klo na Baal o. 
Ke fifia ŋutɔ hã le egodo afimɛ la amea ɖewo gale Baptistetɔwo, 
Metodistetɔwo, Presbiteriantɔwo, kple kɔmahatsɔŋkɔ bubuawo 
dome, esiwo le go do ge atrɔ ɖe Mawu ŋu. Medi be mianyae be 
nyemetsi tre ɖe amewo ŋuti, kpɔ tsã, alo fifia hã o. Kɔmahatsɔŋkɔ 
lae–ɖoɖowɔwɔ ƒe nuɖoanyi la ŋue metsi tre ɖo. Ele be matsi tre 
ɖe eŋu elabena Mawu lé fui. 

 Azɔ mína míatɔ ɖe afisia sẽ ne míagatrɔ va nusi míegblɔ 
xoxo kuɖe Tiatira ƒe subɔsubɔ ŋuti la dzi. Megblɔ be 
wosubɔna Apollo (esi nye ŋdɔ mawu) kple mɔmefia gã la. Azɔ 
la woyɔ Apollo sia be ‘mɔxela na v�.’ Eyae gbugbɔa v� ɖe 
megbe tso amewo gbɔ. Eyrana wo henye mawu ŋutɔŋutɔ na 
wo. Wogblɔna be efia nu amewo. Eɖea nu me na wo kuɖe 
subɔsubɔ, gbedoxɔ ŋuti kɔnuwo, kple tadede agu na mawuwo, 
kuɖe vɔsasawo kpakple agbe si le ku megbe la ŋuti. Mɔnu si 
dzi wòtona wɔa nusia lae nye be nyɔnu nyagblɔɖila aɖe glina 



6

henɔa anyi ɖe afɔti-et� zikpui dzi. Míatɔwo! Miele ekpɔma? 
Nyɔnu nyagblɔɖila ma si woyɔna be Izebel enye si le afii le 
nu fiam amewo. Eye eƒe nufiafia la le Mawu subɔlawo flum 
ale be woawɔ ahasi. Azɔ ahasiwɔwɔ enye ‘tr�subɔsubɔ.’ Eƒe 
gɔmeɖeɖe gbɔgbɔmetɔe nye ma. Enye ɖekawɔwɔ aɖe si medze 
se o. Ahab ƒe ɖekawɔwɔ kple Konstantino tɔ siaa wome dze se 
o. Wo ame evea katã wowɔ gbɔgbɔme hasi. Ahasiwɔla ɖesiaɖe 
akpɔ etɔ gome le dzota la me. Nenemae Mawu gblɔ.

 Ke azɔ, Katoliko Hamea ƒe nufiafia (hamea nye asiƒome, 
enye nyɔnu) gbe nu le Mawu ƒe Nya la gbɔ. Papa esi nye Apollo 
ŋutɔŋutɔ le egbe ƒe nyagbɔgblɔ nu la fia nu amewo be woade 
ha kple tr�wo. Roma Hamea zu nyɔnu aʋatso nyagbɔɖila na 
amewo elabena exɔ Aƒetɔ la ƒe Nya le wo si hetsɔ eya ŋutɔ 
ƒe susu na wo kuɖe nusi nye nuv� ƒe keke, nusi hea Mawu ƒe 
yayra vɛ la ŋuti; gawu la nunɔlawo yi dzi ʋuu gblɔ kɔtɛ bena 
menye agbe sia me ɖeɖe ko yewo kpɔ ŋusẽ le o ke ku me hã. Woa 
ŋutɔwo tɔ asi akɔ fia nu be ŋutiklɔdzo li, gake makpɔe le Nya la 
me o. Wofia nu be gbedodoɖawo kple misawo kpakple ga aɖe 
ame tso ŋutiklɔdzo me ayi dziƒo. Nuɖoanyi la katã si wotu ɖe 
eƒe nufiafia dzi la nye aʋatso. Wometui ɖe Mawu ƒe ɖeɖefia 
vavã si le Eƒe Nya me la ƒe gɔmeɖokpe dzi o, ke boŋ ɖe kewɔ 
dzi, esi nye eya ŋutɔ ƒe gbɔgbɔv� ƒe aʋatsokaka la.

 Hamea tso ɖoɖowɔwɔ me yi kɔmahatsɔŋkɔ me enumake heto 
ema dzi geɖe aʋatso nufiafia me. Nyateƒee. Roma Katolikotɔwo 
mexɔe se bena Mawu le Eƒe Nya la me o. Kpao amegã. Ne ɖe 
woxɔnɛ sena la anye ne woatrɔ dzime ahatrɔ gbɔ, ke wogblɔna 
bena Mawu le Eƒe hamea me. Esia awɔ Biblia wòazu Katoliko 
Hamea ƒe ŋutinya. Ke mele nenema o. Kpɔ nusi wowɔ kple 
nyɔnyr� ɖeɖe ɖa. Woɖee ɖa tso Kristotɔ ƒe Nyɔnyr� la gbɔ 
hetrɔe wòzu tr�wo tɔ esi wowɔna le bubuŋkɔwo me. Mina 
magblɔ numetotoa ɖe si dzɔ ɖe nye kple Katoliko nunɔla aɖe 
dome la na mí. Đetugbuia ɖe si menyr� kpɔ la zu Katolikotɔ, 
eyata nunɔla la di be yeabia nyam kuɖe eŋu. Ebia se be nyɔnyr� 
ka ƒomevi wòxɔ. Meɖo ŋu nɛ be menyr�e le Kristotɔ ƒe Nyɔnyr� 

ɖeka si li menya la me. Meɖi ɖe tsi me le Yesu Kristo ƒe Ŋkɔa 
dzi. Nunɔla la na menya be ɤeaɖeɤi vayi la Katoliko Hamea hã 
wɔnɛ nenema. Enumake mebiae be ɤekaɤie Katoliko Hamea 
wɔe, elabena mexlẽ woƒe ŋutinyawo ke nyemekpɔ nusi wògblɔ 
la le eme o. Egblɔ nam bena Biblia me wokpɔe le, eye bena Yesu 
wɔ ɖoɖo ɖe Katoliko Hamea me. Mebiae be ɖe wòsusu nyateƒe 
be Petroe nye papa gbãtɔa. El� ta ɖe edzi gblɔ be Petro nyee 
vavã. Megabiae be le esi misawo nade tututu eye womatrɔe o tae 
wowɔna wo ɖe Latingbe me ɖoa. Ebe ele eme nenema. Megblɔ 
nɛ be mesusu bena wotra mɔ tso nusi nɔ wo si le gɔmedzedzea 
me gbɔ boo ŋutɔ. Mena wònya be ne ele eme vavã be Katoliko 
Hamea xɔ Dɔwɔwɔwo ƒe Agbalẽa dzi se la, ekema nye ŋutɔ 
hã menye gbaɖegbe Katolikotɔ. Egblɔ nam bena Biblia nye 
Katoliko Hamea ƒe ŋutinya eye bena Mawu le hamea me. 
Nyemel� ɖe dzi nɛ o elabena Mawu le Eya ŋutɔ ƒe Nya la me. 
Mawu nanye nyateƒetɔ ke amesiame la aʋatsokalae. Ne miɖe le 
eme alo mitsɔ kpe Agbalẽ sia me nyawo la, Mawu do ŋugbe be 
Yeatsɔ fuwɔamewo akpe ɖe eŋu na amesiwo atsɔ ɖe akpee la eye 
yeaɖe woƒe gome ɖa le Agbegbalẽ la me ne woɖe ɖe le eme pɛ. 
Nyaɖeɖefia 22:18,19.

 Ke azɔ mina matsɔ alesi Roma Katoliko Hamea xɔe se be 
Mawu le hamea me ke menye le Nya la me o la afia mi. Nyaa ɖee 
nye si woɖe tso Papa Yohanes 23 lia ƒe dzesidegbalẽ me. “Nye 
numetoto si mewɔ le Papa ɖuɖu ƒe etɔ siawo me, le esime ‘metsɔ 
‘vɔv� kple dzodzo nyanyanya’ xɔ subɔsubɔ sia le toɖoɖo blibo 
Aƒetɔ ƒe Lɔl�nu, si wode asi nam le papatiaƒe to Kardinawo ƒe 
Takpekpe Kɔkɔe dzi la, eyae le ɖase ɖim le abebubu sia ŋuti 
nam heganye susu gobi matrɔmatrɔ si tae mawɔ nuteƒe nɛ ɖo; 
aka ɖe Mawu dzi blibo, le egbe nyawo katã me, ahaɖe dzi ɖi 
blibo le etsɔ si gbɔna la ŋuti.” Papa sia le gbɔgblɔm be Mawu 
ƒo nu to hamea dzi heɖe Eƒe lɔl�nu fia. Aleke gbegbe wònye 
aʋatsoe. Mawu le Eƒe Nya la me eye Wòtoa Nya la dzi ƒoa nu 
heɖea Eƒe lɔl�nu fiana. Egale gbɔgblɔm hã be yeka ɖe amewo 
ƒe nya dzi blibo eyata yeɖoa toe le dziɖeɖi me. Enya se ŋutɔ loo 
gake aʋatsoe. Ele ko sigbe alesi gbegble va Eden Bɔa me ene. 

 Mina míakpɔ teƒe sia le Nyaɖeɖefia ta 17 lia me eye míakpɔ 
nyɔnu sia ɖa, hame la, esi le agbe le aʋatso nyagblɔɖi sɔŋ me eye 
menye le Mawu ƒe Nya me o. Le kpukpui gbãtɔ me la Mawu 
yɔe be gbolo gã la. Nukaŋutie wònye gbolo ɖo? Elabena ele 
tr�subɔsubɔ me. Ekplɔ dukɔwo hã de eme. Gbedada kae li na 
tr�subɔsubɔ mahã? Mawu ƒe Nyae. Ekema nyɔnu sia nye gbolo 
elabena egblẽ Nya la ɖi. Le afima la ebɔbɔ nɔ tsi geɖewo dzi, esi 
gɔme enye dukɔ geɖewo. Kakaɖedzitɔe la aʋatso hamea ko wòle 
be wòanye elabena Mawu ƒe hame la ya le sue—ame ʋẽa ɖewo 
koe kpɔnɛ.

 Mide dzesi nusi ƒomevi wònye le Mawu ƒe ŋku me, togbɔ be 
eƒe dzedzeme nyakpɔ na amewo eye eƒe nunya de ŋg� ŋut� hã. 
Emu eƒe nunyɔnuwo kple ahasiwɔwɔ ƒe aha. Ke emu martirowo 
ƒe ʋu. Ele tututu ko abe alesi Izebel wu nyagblɔɖilawo kple 
nunɔlawo hetsr� Mawu ƒe ame siwo gbe ta dede agu na Baal la 
ene. Eye numa pɛpɛpɛ Katoliko Hamea hã wɔ. Ewu amesiwo 
gbe klo dzedze na papa ƒe sededewo. Wowu amesiwo l� Mawu 
ƒe Nya wu amewo ƒe nya, eye zi geɖe la wowɔe kple ŋutasẽsẽ 
mɔnuwo. Ke hame si wu amewo la ŋutɔ hã ku gake menyae o. 
Agbea ɖeke mele eme o eye dzesi aɖeke hã medze eyome kpɔ o.

ƔEYIƔIE BE WÒATRƆ DZIME

 Nyaɖeɖefia 2:21, “Eye Mena ɤeyiɤie be wòatrɔ le eƒe 
dzime; gake mel� be yeatrɔ tso eƒe ahasiwɔwɔ me o.” Đe minya 
be hame sia v�ɖi wu Ahab ŋutɔ g� hãa? Minya be eyama ya 
trɔ dzime kpɔ ɤeaɖeɤi hewɔ blewu le Mawu ƒe ŋku mea? 
Womate ŋu agblɔ esia le Roma Katoliko ŋuti kpɔ gbeɖe o. 
Kpao amegã. Metrɔ dzime kpɔ o ke boŋ la etsɔ kɔlialia tsyr� 
ame ɖesiaɖe alo amesiwo katã tee kpɔ be woakpe ɖe eŋu wòatrɔ 
dzime la. Nenemae nye blemaŋutinya. Azɔ Mawu medzudzɔ 
gbedeasitsɔlawo dɔdɔ ɖo ɖe agbenɔɤi ɖesiaɖe me o eye menye 
woawo ɖeɖe ko hã o ke boŋ ef�a kpeɖeŋutɔ zãzɛwo ɖe tsitre 
na gbedeasitsɔla siawo. Mawu tsɔ Eƒe ame zãzɛwo na agbenɔɤi 
ɖesiaɖe eye wowɔ ŋutete ɖesiaɖe be woagatrɔ hamea ɖe mawu 
ŋuti. Ele eme vavã be Mawu nɛ mɔnukpɔkpɔ kple kpekpeɖeŋu 

be wòatrɔ dzime. Ke ɖe wòtrɔ dzime heɖee fia to eƒe kutsetsewo 
me kpɔa? Kpao amega. Metrɔ kpɔ o eye mele tɔtrɔ ge hã gbeɖe o. 
Emu aha. Eƒe tagbɔ gblẽ le gbɔgbɔme nuwo ŋuti.

 Azɔ migaflu mia ɖokui ahabu be Roma Katoliko Hamea trɔ 
dzime tso amekɔkɔewo ƒe ʋu kɔkɔɖi me o le esi wòle etem kpɔ 
be yeawɔ ɖeka kple Protestanttɔwo ne yeawɔ yeƒe dzixɔsewo 
woasɔ kple Protestanttɔwo ƒe Dzixɔsewo ta o. Megblɔ kpɔ 
ziɖeka pɛ hã be yetɔ medzɔ o heɖe kuku ɖe eƒe ame hahoo wuwu 
la ta kpɔ o. Eye mele ewɔ ge hã o. Ke aleke gbegbe wòdze le 
ɤeyiɤi tɔxɛ sia me abe ɖe wòfatu hevivinae hã la, egale tsitre tsi 
ge awu ame tsã, elabena hl�dodo lé ɖe eƒe dzi v�ɖi matrɔmatrɔ 
la ŋu.

Ʋ�NU SI WODR� GBOLO GÃ LA 

 Nyaɖeɖefia 2:22-23, “Kpɔ ɖa matsɔe aƒu aba dzi, eye 
amesiwo wɔ ahasi kpakplii la, ne wometrɔ tso woƒe dɔwɔwɔwo 
me o la matsɔ wo aƒu xaxa gãa ɖe me. Eye matsɔ ku awu 
viawo; eye hameawo katã woanyae bena, Nyee nye Amesi dzroa 
ayikuwo kple dziwo me kpɔna, eye Maɖo teƒe na mia dome 
amesiame le eƒe dɔwɔwɔwo nu.” 

 Nukaa? Viwo le nyɔnu sia sia? Hafi wònye gboloa? Ne 
ele nenema be edzi viwo le eƒe gbolowɔwɔ me la ekema ele be 
woatsɔ dzo afiae abe alesi Nya la gblɔ ene. Nyateƒe la tututue. 
Afimae wòawu nu ɖo elabena afia le dzome. Dzota lae nye eƒe 
nuwuwu. Ke tɔ te sẽ eye nabu eƒe vi siawo ŋu kpɔ. Nyɔnu mee 
viwo doa go tsona. Edze ƒã be nyɔnu sia dzi vi siwo do go tso ye 
ŋutɔ me gake wowɔ nusi ke eya ŋutɔ hã wɔ. Mifia hamea ɖem 
esi do go tso ɖoɖowɔwɔ me ke megatrɔ yi ɖe eme o. Đeke meli 
o. Đeka h� hã o. Luta yomedzelawo do go eye wogatrɔ kaba 
yi ɖawɔ ɖoɖo eye egbe la woli asi le asi me kple haƒoƒuwo ƒe 
zɔɖeɖe la. Methodistetɔwo do go eye wogatrɔ kaba yi ɖawɔ 
ɖoɖo. Pentekostetɔwo do go eye wogatrɔ kaba yi ɖawɔ ɖoɖo. 
Go dodo bubu li gbɔna, ke woakafu Mawu be woawo ya mele 
ɖoɖo wɔ ge o elabena wonya nyateƒe la. Hatsotso mae anye 
nuwuŋkekea ƒe ŋugbetɔ la.

 Azɔ egblɔ le afisia be viwo le gbolo sia si. Ke nuka wonye? 
Vinyɔnu woe, elabena woawo hã wonye hamewo abe eya ŋutɔ 
ke ene. Ke teƒe sia vivi ame nu ŋutɔ loo. Ahab kple Izebel wodzi 
nyɔnuvi. Nyɔnuvi sia ɖe Yoram Yosafat ƒe vi eye le Fiawo II ta 
8:16 me la wogblɔ bena “Yoram to etoa Ahab ƒe ʋẽ me.” Sr�ɖeɖe 
sia kplɔe tẽ hege ɖe trɔsubɔsubɔ me. Ekplɔ Yuda Mawu-subɔla 
kple Mawu-v�la la hã ge ɖe trɔsubɔsubɔ me. Numa tututu kee 
nenem nyɔnuvi hamewo katã hã wowɔ, abe alesi metɔ asi edzi 
na mi xoxo la ene. Wodze gɔme le nyateƒe me ke wova lé alɔ kple 
ɖoɖowɔwɔ eye wogblẽ Nya la ɖi hetsɔ kɔnyinyiwo, dzixɔsewo 
kple bubuawo. Azɔ matsɔ nya sia de eme. Le Hebritɔwo 13:7 me 
la wogblɔ be, “Miɖo ŋku mia nunɔlawo amesiwo gblɔ Mawunya 
na mi la dzi.” Mawunyae le mía dzi ɖum, menye amegbetɔwo o. 
Azɔ ŋutsu si nye sr�tɔ la nye ta na nyɔnu. Eɖua edzi. Ke hamea 
hã, nye nyɔnu, eye Nya lae nye edziɖula. Nya lae nye Yesu. 
Ne etsɔ Nya la ƒu gbe hetsɔ ta bubu na eɖokui la ekema ezu 
ahasitɔ. Azɔ miyɔ hame ɖeka nam esi megbe nu le Nya la gbɔ 
hetsɔ kɔnyinyiwo kple dzixɔsewo ɖɔli eteƒe o. Wo katã wonye 
ahasitɔwo sɔŋ—alesi vinɔ le la, nenema kee via hã nɔna.

 Kae anye gbolo la kple viawo ƒe tohehe? Enyo, anɔ go eve 
me. Gbã la egblɔ be “Kpɔ ɖa, matsɔe aƒu aba dzi.” Le kpukpui 
22 lia ƒe akpa mlɔetɔ nu la anye xaxa, alo xaxa gã la ƒe aba dzi. 
Nenema tututue Yesu gblɔ le Mateo 25:1-13 me. Wonye đetugbui 
ewo. At� nye nunyalawo eye at� hã nye abunɛtɔwo. Nunyala 
at�awo tsɔ ami ɖe asi (esi nye Gbɔgbɔ Kɔkɔe) ke at� kemɛwo ya 
metsɔe o. Esi ɤli ɖi be “Kpɔ ɖa Ŋugbetɔsr� la gbɔna la,” ele na 
abunɛtɔ at�awo be woaƒu du anɔ ami dim le esime nunyalawo 
yi sr�ɖeƒe la. At� siwo susɔ ɖe egodo la tsi anyi na xaxa gã 
la me yiyi. Nusiae ava dzɔ ɖe amesiwo katã mayi ɖe kɔkɔdzoe 
me o la dzi. Nusiae le dzɔdzɔ ge ɖe gbolo la kple viawo dzi. 
Evelia la, egblɔ be yeatsɔ ku awu woe alo abe alesi gɔmeɖeɖe 
ɖe nyagbewo nu gblɔe ene la, “Woatsɔ ku aƒo wo woaku.” 
Nyagbɔgblɔ sagaa ɖee nye si. Míate ŋu agblɔ bena, “wode ka 
ve na amea ɖe wòku loo, alo wodo latriki nɛ wòku alo eku to 
mɔ bubua ɖe dzi.” Gake wogblɔ le afisia be, “Woatsɔ ku aƒo 

wo woaku.” Woƒe ku ƒe tsoƒe lae nye ku ŋutɔŋutɔ. Azɔ medi be 
esia me nakɔ na mi nyuie eyata magatrɔ yi míaƒe sɔlidodo kuɖe 
Izebel ƒe vinyɔnu kple Yuda ƒe aƒe ƒe sr�ɖeɖe si kplɔe yi ɖe 
trɔsubɔsubɔ me hewɔe bena Mawu tsɔ Yuda de asi na ku la gbɔ. 
Numa kee Bileam hã, wɔ. Ke Izebel nye si kple eƒe tr�subɔsubɔ. 
Yuda le afimɛ ɖaa le Mawu subɔsubɔ ɖɔʋuia ɖe wɔm hele agbe 
ɖe Nya la nu. Ke Izebel tsɔ via na Yoram wòɖe. Le miniti si 
me wòva me la, Yoram he dukɔ la de tr�subɔsubɔ me. Miniti 
si wowɔ sr�ɖeɖe ma tututu mee Yuda ku. Gbɔgbɔme ku ge ɖe 
eme. Miniti si me Roma hame gbãtɔa wɔ ɖoɖo la, eku. Miniti 
si me Luta Yomedzelawo wɔ ɖoɖo la, ku ge ɖe eme eye woku. 
Pentekostetɔwo va mlɔeba eye woawo hã wɔ ɖoɖo. Gbɔgbɔ la 
dzo, togbɔ be womexɔe se o hã. Gake Edzo. Sr�ɖeɖe ma he ku 
vɛ. Mawu ƒe Đekanyenye tɔwo ƒe kekeli dze eyome. Woawo hã 
wɔ ɖoɖo heku. Eye esia megbe la Mawu ƒe dzo ɖi va Ohio Tɔsisi 
dzi le ƒe 1933 lia me eye dɔyɔyɔ ƒe nyɔny� kpe xexea katã ɖo, 
gake medo tso ɖoɖowɔhaa ɖeke me o. Mawu yi Pentekostetɔwo 
ƒe hatsotsoawo godo, le ɖoɖowɔwɔ godo, eye nusi ke wɔ ge 
Wòala le tsɔ si gbɔna la me hã, awɔe le ɖoɖowɔwɔ godo. Mawu 
mate ŋu awɔ dɔ le amekukuwo me o. Ŋutinu GBAGBEWO me 
koe Wòate ŋu awɔ dɔ le. Ŋutinu gbagbe mawo la wole Babilon 
godo.

 Ke mikpɔea, “Ku” alo “Đoɖoɖowɔwɔ” va, eye hamea 
ku, alo ne eme nakɔ la ku va xɔ anyi nɔ ɖe teƒe si AGBE ɖu 
fia le nyitsɔ laa vayi. Abe alesi le gɔmedzedzea me Xawa he 
ku va ameƒomea me la nenema kee ɖoɖowɔwɔ he ku vɛ fifia, 
elabena ɖoɖowɔwɔ do tso nugblẽla eve me, Nikolaitɔnyenye 
kple Bileam-yomedzedze, esiwo nyɔnu nyagblɔɖila Izebel na 
wòkeke ta. Azɔ edze be dzo nafia Xawa kple da la siaa le woƒe 
nu dziŋ� wɔwɔ ta hafi. Gake Adam xɔ nɛ, hekplɔe va eɖokui 
gbɔ kaba ale be wòkpɔ ɖeɖe. Ke ne Satana ƒe subɔsubɔ sia ato 
agbenɔɤiawo katã me vɔ la, womakpɔ amea ɖeke si axɔ nɛ o, 
eyata woatɔ dzo eya kple amesi blee la, elabena gbolo la kple 
viawo kple Kristo ƒe futɔ kpakple Satana siaa woakpɔ wo tɔ 
gome le dzota la me.

 Mado ŋgɔ agblɔ le afisia enumake alo boŋ la madae ɖi gbɔ 
hena gbedeasi kuɖe agbenɔɤi mlɔetɔ la ŋuti, gake ewɔ abe anyo 
wu be matsɔe de eme fifia elabena eƒo nu tso ɖoɖowɔwɔ kple 
nusi ava dzɔ to edzi la ŋu futafuta. Eye medi be maxl� nu mi. 
Nyaɖeɖefia 13:1-18 lia, “Eye metsi tre ɖe ƒutake la dzi, eye 
mekpɔ lãa ɖe si le dodom tso atsiaƒu me, eye dzo ewo kple ta 
adre li nɛ, eye fiakuku ewo le eƒe dzoawo dzi, eye busuŋkɔwo le 
eƒe tawo ŋu. Eye lã si mekpɔ la le abe lãkle ene, eye eƒe afɔwo 
le abe sisiblisi ƒe afɔwo ene, eye eƒe nu le abe dzata ƒe nu ene; 
eye ʋɔdriba la tsɔ eƒe nutete, kple fiazikpui kpakple eƒe ŋusẽ 
gãa nɛ. Eye eƒe tawo dometɔ ɖeka le abe kubi wode ŋu ene; eye 
wowɔ eƒe kubi la nɛ wòku; eye xexeame katã ƒe mo wɔ yaa le lã 
la yome. Eye wode ta agu na ʋɔ driba la elabena etsɔ eƒe ŋusẽ 
na lã la; eye wode ta agu na lã la, le gbɔgbɔm bena: Amekae le 
abe lã la ene? eye amekae ate awɔ aʋa kplii mahã? Eye wotsɔ nu 
si gblɔa nya gãwo kple busunyawo la nɛ; eye wotsɔ ŋusẽ nɛ be 
wòanɔ dɔ dzi ɤleti blaaene vɔ eve. Eye woke nu de asi busunya 
gbɔgblɔ me ɖe Mawu ŋuti, be yeado busu Eƒe ŋkɔ, kple Eƒe 
agbadɔ, kpakple amesiwo nɔa dziƒo. Eye wona ŋusẽe be woawɔ 
aʋa kple ame kɔkɔewo, eye ne woaɖu wodzi; eye wona ŋusẽe 
ɖe to sia to, kple dukɔ sia dukɔ kple gbegbɔgblɔ sia gbegbɔgblɔ 
kpakple tr�subɔlawo katã dzi. Eye anyigbã dzi nɔla siwo katã 
ƒe ŋkɔwo womeŋl� ɖe Alẽvi, si wowu la ƒe Agbegbalẽa me tso 
xexeame ƒe gɔmeɖoanyi me o la woasubɔe. Amesi to li na la, 
nesee. Ne amea ɖe de ame gaxɔ me la woade eya hã gaxɔ me; ne 
amea ɖe wu ame kple yi la ele be woawu eya hã kple yi. Afii ame 
kɔkɔewo ƒe dzidodo kple woƒe xɔse le. Eye mekpɔ lã bubua ɖe 
le dodom tso anyigba me; eye dzo eve li nɛ abe alẽvi tɔ ene, eye 
wòƒo nu abe ʋɔ driba la ene. Eye wòwɔ lã gbãtɔ ƒe ŋusẽdɔwo 
katã le eƒe ŋku me, eye wòwɔ anyigba kple amesiwo nɔ edzi la 
bena woadze klo asubɔ lã gbãtɔ, si ƒe kubi wowɔ wòku la. Eye 
wòwɔ dzesi gãwo, bena wòna dzo g� hã ge tso dziƒo dze anyigba 
le amewo ƒe ŋku me. Eye wòble anyigbadzinɔlawo le dzesi si 
wotsɔ nɛ be wòawɔ le lã la ƒe ŋku me la ŋuti; hele gbɔgblɔm 
na anyigbadzinɔlawo bena, woawɔ legba ɖe lã, si ŋu wode abii 

kple yi, eye wòle agbe la ƒe nɔnɔme nɛ. Eye wona ŋusẽe be 
wòatsɔ gbɔgbɔ na lã la ƒe legba, bena lã la ƒe legba naƒo nu hã, 
eye wòawɔ bena woawu ame geɖe alesi nu medze klo subɔ lã ƒe 
legba o. Eye wòwɔ bena woade dzesi amewo katã, ɖeviwo kple 
ame tsitsiwo, kple kesinɔtɔwo kple ame dahewo, kple ablɔɖe 
viwo kple kluviwo ƒe nuɖusi, alo woƒe ŋgonu: Bena amea ɖeke 
magate ŋu aƒle nu alo adzra nu o, negbe amesi ŋu lã la ƒe ŋkɔ, 
alo eƒe ŋkɔ ƒe xexlẽme, ƒe dzesi le la ko. Afii nunya le. Amesi 
ke si gɔmesese le la, nebu lã la xexleme kpɔ; elabena ame ƒe 
xexlemee wònye; eye eƒe xexlẽme enye alafa ade kple blaade vɔ 
ade.”

 Tanya sia fia Roma Katoliko Hame ƒe ŋusẽ kple nusi wɔ 
ge wòala to ɖoɖowɔwɔ dzi. Miɖo ŋku edzi be eyamae nye weinti 
gbegblẽ la. Mizi kpi kpɔe wòayɔ Aƒetɔ ƒe Ŋkɔ faa, aʋatso nu ko 
wɔm wòle. Eƒe ta metso Aƒetɔ la me o ke boŋ Satana me. Ava 
wu nu mlɔeba awɔ ɖeka kple lã la keŋkeŋ. Gbolo si le lã dzĩ dzi 
la ɖe eƒe ŋusẽ fia kɔtɛ abe akpasesẽ ƒe mawu (Satana) ene ke 
menye míaƒe Mawu, Aƒetɔ Yesu Kristo o.

 Kpukpui 17 lia, fia kɔtɛ be ava kpɔ ŋusẽ blibo ɖe anyigbadzi 
asitsanyawo dzi, elabena amea ɖeke mate ŋu aƒle nu alo adzra 
nu le emegbe o. Woɖo kpe esia dzi le Nyaɖedefia 18:9-17 me 
afisi eƒe hadede kple fiawo, amegãwo, asitsalawo, kpakple 
amesiame si de nu Roma kple asitsanyawo me la le.

 Le Nyaɖeɖefia 13:14 lia me la, míesr� bena lã la keke eƒe 
hoɖoɖo la to legba si wowɔ nɛ la dzi. Legba si wowɔ lae nye 
haƒoƒuwo ƒe aɖaŋudeha, si le xexeame godoo afisi ɖoɖowɔhawo 
katã ava ƒoƒu ɖo kple Roma Katoliko (wole ewɔm fifi laa ŋutɔ 
hã.) Ele bɔbɔe be ɖekawɔwɔ sia ava tsi kɔminizim ƒe ŋusẽ nu. 
Ke esi kɔminizim sia sɔ kple Nebukadnezar si wof� ɖe tsi tre be 
wòatɔ dzo gboloa ƒe ŋutilã ta la, woaɖu Roma dzi eye woatsr�e. 
Mide dzesii be afisiafi si Roma hamea de la, kɔminizim sia hã le 
eyome. Ele be woanɔ nenema. Ke mina maxl� nu mi azɔ, miganɔ 
bubum be kɔminizim sia koe nye miaƒe futɔ o. Gbeɖe amegã. 
Katoliko Hamea hãe, eye egawui ŋutɔ g� hã.

 Azɔ mina míaxlẽ Nyaɖeɖefia 13:1-4 lia, ye míatsɔe asɔ kple 
Nyaɖeɖefia 12:1-5 lia. Nyaɖeɖefia 13:1-4 lia, “Eye metsi tre 
ɖe ƒutake la dzi, eye mekpɔ lãa ɖe si le dodom tso atsiaƒu me, 
eye dzo ewo kple ta adre li nɛ, eye fiakuku ewo le eƒe dzoawo 
dzi eye busuŋkɔwo le eƒe tawo ŋu. Eye lã, si mekpɔ la le abe 
lãkle ene, eye eƒe afɔwo le abe sisiblisi ƒe afɔwo ene, eye eƒe 
nu le abe dzata ƒe nu ene; eye ʋɔ driba la tsɔ eƒe nutete, kple 
fiazikpui kpakple eƒe ŋusẽ gãa nɛ. Eye eƒe tawo dometɔ ɖeka 
le abe kubi wode ŋu ene; eye wowɔ eƒe kubi la nɛ wòku; eye 
xexeame katã ƒe mo wɔ yaa le lã la yome. Eye wode ta agu na 
ʋɔ driba la elabena etsɔ eƒe ŋusẽ na lã la; eye wode ta agu na lã 
la le gbɔgblɔm bena, Amekae le abe lã la ene? Eye amekae ate 
ŋu awɔ aʋa kplii mahã?” Nyaɖeɖefia 12:1-5 lia, “Eye wokpɔ 
dzesi gãa de le dziƒo; nyɔnua de do ɤe, eye ɤleti le eƒe afɔ te, 
eye ɤleti wuieve ƒe fiakuku le eta; Eye fu le eƒo, eye wòle ɤli 
dom le fuɖuame ŋuti, eye vidzidzi nye dɔ nɛ. eye wokpɔ dzesi 
bubua ɖe le dziƒo; eye kpɔ ɖa ʋɔ driba dzĩ gãa ɖe, si ta adre kple 
dzo ewo li na, eye fiakuku adre le eƒe tawo. Eye eƒe asike he 
dziƒoɤletiviwo ƒe akpa et�lia, eye wòtsɔ wo ƒu gbe ɖe anyigba; 
eye ʋɔ driba la tsi tre ɖe nyɔnu si le vi dzi ge la ƒe ŋku me, 
bena ne edzi via ko la, ne yeatsɔe ami. Eye wòdzi ŋutsuvi, si 
latsɔ gatikplɔ akplɔ dukɔwo katã; eye wotsɔ via yi Mawu, kple 
eƒe fiazikpui la gbɔ.” Satana kple subɔsubɔ si nye satana tɔ 
la katã wole lã eve siawo me. Le Nyaɖeɖefia 14 me la, lã si ŋu 
wode kubii evɔ wògale agbe lae nye Roma tr�dua ƒe fiaɖuƒe 
si dze anyi le gbegãdzitɔwo si me heto ema dzi bu eƒe ŋusẽ 
hena ɤeyiɤiaa ɖe. Gake egakpɔe le Roma si zu papadu la me. 
Mikpɔea? Dukɔ si nɔ dzi ɖum henɔ nusianu gbam eye wòva zu 
fiaɖuƒe wɔkalẽ si tɔgbe meli o la, hã va xɔ kubi mlɔeba. Eƒe 
ŋusẽ vɔ le eŋu le kodzogbe le aʋakɔwo dzi ɖuɖu kple nu bubuwo 
me. Gake le Constantino ŋ�li la egagbɔ agbe, elabena Roma si 
nye papadu la tra ɖe eme yi xexeame ƒe afisiafi, eye eƒe ŋusẽ 
nu sẽ eteƒe mekɔ o. Ewɔa dɔ kple fiawo kple asitsalawo eye to 
eƒe hl�bɔbɔ subɔsubɔ kple ganyawo ƒe ŋusẽ manyagblɔ sia me 
la ele fia ɖum abe fianyɔnu ene na fifi gbenɔɤi la. Eyama kee 

nye ʋɔdriba si lala vi ŋutsuvi la be yeatsɔe ami. Herodes tee kpɔ 
be yeawu Aƒetɔ Yesu gake mete ŋui o. Emegbe la Roma srafowo 
klã Yesu, ke azɔ la wokɔe dzoe yi fiazikpuie la dzi.

 Azɔ hekpe ɖe nusi megblɔ vayi fifi laa ŋuti la, miaɖo 
ŋku Daniel ƒe ŋutegã la dzi. Legba la ƒe vɔvɔnu, xexeame 
ƒe dziɖuɖu mlɔetɔ si nye afɔ gbɔ la. Esi enye gayibɔ kple 
tsu. Kpɔ ɖa gayibɔ lae nye Roma Fiaɖuƒea. Gake azɔ la 
meganye gayibɔ sesẽ o. Tsu tsakae. Ke hã la eyae nye ma le 
xexeamenyawo dzi ɖum le demokrasi dukɔwo kple akpasesẽ 
dziɖuɖu tɔwo siaa me. Roma hamea le dukɔ sia dukɔ me. 
Etsaka kple wo katã.

 Mina matsɔ nu vi suea ɖe na mi kuɖe gayibɔ kple tsu 
ŋuti. Miɖo ŋku dzi esime Khrushchev tsɔ afɔkpa ƒo kpl� dzi 
le Dukɔƒoƒuawo mea? Enyo, ɤedzeƒe dukɔ at� kple ɤetoɖoƒe 
dukɔ at� woe nɔ afima. Khrushchev xɔ nya ɖe ɣedzeƒe tɔwo nu 
eye Dukplɔla Eisenhower xɔ ɖe ɣetoɖoƒe tɔwo nu. Le Rɔsiagbe 
me la, Khrushchev gɔme enye tsu eye Eisenhower gɔme enye 
gayibɔ. Xexeame ƒe kplɔla gã eve, tsu kple gayibɔfɔ fɔawo ƒe 
degblefetsu eveawo, wonɔ wonɔewo ƒe axa dzi. Míva ɖo nuwo 
katã ƒe nuwuwu vɔ keŋ azɔ.

 Le kpukpui 4 lia me la, ebia se be, “Amekae ate ŋu awɔ 
aʋa kple lã la?” Azɔ egbegbe la ame xɔ ŋkɔa ɖewo gale xexeame. 
Dukɔ gã sẽŋua ɖewo hã li baa, gake fifi laa la Romae le gbe ɖem. 
Papae lé kuɖɔ la ɖe asi. Eye eƒe ŋusẽ le dzi de ge. Amea ɖeke 
mate ŋu akpe aʋa kpli o.

 Kpukpui 6 lia, “Eye wòke nu de asi busunya gbɔgblɔ 
me” (Wole nufiafia siwo nye amewo ƒe sedede la fiam, ame 
mabunuwo, amesiwo doa woɖokui ɖe dzi glodzoo, amesiwo 
l�a hadzedze, amesiwo si mawusosroɖa ƒe nɔnɔme le gake 
wogbe eƒe ŋusẽ la.) Ebɔ busu Mawu ƒe Ŋkɔ—hetrɔ Ŋkɔ sia zu 
bubuŋkɔwo hesẽ to be eya ko wɔ ge yeala.

 Kpukpui 7 lia, “Eye wona ŋusẽe be wòawɔ aʋa kple 
amekɔkɔewo.” Ameyometiti—xɔsetɔ vavãwo wuwu eye nusiawo 

katã ɖe Aƒetɔ la ƒe Ŋkɔa me ne woagblɔ busunya ɖe Aƒetɔ la ƒe 
Ŋkɔ ŋuti, abe alesi wòle le Rɔsia ene, le nusi Katoliko hamea wɔ le 
afima ta.

 Kpukpui 8 lia, “Eye anyigbadzinɔlawo katã (esiwo katã ƒe 
ŋkɔ womeŋl� ɖe Alẽvi si wowu la, ƒe Agbegbalẽ me tso xexeame 
ƒe gɔmeɖoɖo anyi me o la) woasu bɔe.”

 Akpe na Mawu be alẽawo ya mele esubɔ ge o. Woaflu 
amesiame negbe ametiatiawo ko. Ke womele wo flu ge o. 
Elabena wose Alẽkplɔla ƒe gbe hedze Eyome.

 Ke azɔ la, mikpɔ nusia ɖa, nusi míele agbagba dzem be 
míatsɔ fia mi. Ku ƒe nuku si dze egɔme le agbenɔɤi gbãtɔa me—
ɖoɖowɔwɔ ƒe nuku ma, va tsi keŋ azɔ zu ati si me xe makɔmakɔ 
ɖesiaɖe wɔ atɔ ɖo. Togbɔ be eya ŋutɔ be yee nye agbe nala hã, 
ku boŋ nala wònye. Eƒe kutsetse nye KU. Amesiwo ɖu eƒe ɖe 
la woku. Nuɖoanyi sia si nye xexea katã ƒe hame gã tɔ la ble 
xexe blibo la be ye mee ɖeɖekpɔkpɔ le na ŋutilã kple gbɔgbɔ 
siaa eye wòflu hetsr� ameha gãa ɖe. Gake la menye ku saɖagatsi 
ŋutɔŋutɔ ɖeɖe ko wònye le afɔ eve dzi o, ke woatsɔ ku awu nu 
kuku ƒãƒã sia ŋutɔ hã wòaku esi anye dzota la. Oo, ɖe amewo ate 
ŋu ade dzesi nusi woƒe nuwuwu ava nye la dzro ne wokpɔtɔ le 
eme. “Mido go le wo dome, nuka ŋuti miebe yewoa ku?” 

NUXƆXL� MAMLEA

 Nyaɖeɖefia 2:23. “Eye matsɔ ku awu viawo; eye hameawo 
katã woanyae bena, Nyee nye Amesi dzroa ayikuwo kple 
dziwo me kpɔna; eye Maɖo teƒe na miadome amesiame le eƒe 
dɔwɔwɔwo nu.”

 Dzi mee Mawu kpɔna. Esia metrɔ kpɔ o. Eye mele tɔtrɔ ge 
akpɔ gbeɖe o. Le afisia hã, abe alesi wònɔ le agbenɔɤiawo katã 
me la hatsotso evee li, wo kple eveawo be yewo ƒe ɖeɖefia kple 
ƒomedodo tso Mawu gbɔ. “Gake la Mawu ƒe gɔmeɖoɖoanyi 
sesẽ la lia ke, eye nutrenu sia li nɛ, Aƒetɔ la nya amesiwo nye 
Etɔwo.” Timoteo Evelia 2:19. “Aƒetɔ la dzroa ayikuwo me 
kpɔna.” Nyagbe ‘dzro’ gɔmee nye be ‘alé ŋku ɖe ame me’ alo 

‘akplɔ nane ɖo.’ Mawu kplɔa míaƒe susuwo (ayikuwo) ɖo; Enya 
nusi le míaƒe dzi me. Ekpɔa míaƒe dɔwɔwɔ siwo ɖea nusi le mía 
me la ɖe go kɔtɛ. Dzi mee dzɔdzɔenyenye alo v�ɖinyenye tsona. 
Míaƒe dzimesusuwo, míaƒe taɖodzinuwo—wo katã le nyanya 
Nɛ elabena Eléa ŋku ɖe nuwɔna ɖesiaɖe ŋuti. Eye woahe wɔna 
sia wɔna, nya sia nya ava ʋɔnu ne míaƒe agbekɔŋta naɤi ɖo. 
Mawuvɔv�a ɖeke menɔ wienti gbegblẽ la ƒe ŋku me o eyata 
woaxe fe si nu sẽ. Mina amesiwo katã tsɔ Eƒe Ŋkɔ la, nanɔ agbe 
abe amesiwo zu amekɔkɔewo ene. Míate ŋu aflu amewo gake 
míele ŋu te ge aflu Aƒetɔ la kpɔ gbeɖe o. 

